
laba lababili sebacala lokulwa kwabo. Abatange bamuve 

ngisho nekumuva.

“Akusiko!” kugcizelela Dumisani.

“Ngiko futsi!” kuphikisa Belinda, basadla baphanga 

lokudla kwabo kwakusihlwa lokumnandzi kakhulu. 

Bekute kudla lobekumnandzi njengaloko lobekuphakelwa 

egushede kuleLipulazi laRasdorf.

“Kwami kuvakala kakhulu,” kuphikisa Belinda.

“Loko futsi kungeke kuze kwenteke!” kwasho Dumisani 

ahlahle emehlo, etfuswe ngulokutitjela. “Yami iyingoti 

futsi ngemandla konkhe!”

“Hawu, ngiyacela!” Lamagama ekwedzelela aphuma 

emlonyeni waBelinda logcwele kudla.

“Nine nobabili kuncono nikuyekele konkhe lokuphi kisana, 

nakungenjalo nitawudlela ngaphandle,” kucwayisa make 

waBelinda, lobesatfukutsele kakhulu manje.

Ngaletinye tikhatsi, kukuhlakanipha kuvuma kungavumi. 

Akusiyo yonkhe indzaba lokudzinga kuphikiswane 

ngayo kute kushone lilanga. Lesi sifundvo labasi fundza 

kalukhuni boBelinda Bovine litfole kanye nemngani 

wakhe lomkhulu Dumisani inyokangwenya lendze.

Kucedza lokuphikisana kwabo lokumatima lokubulima 

kulelilanga lelishisako lasehlobo leligcwele timphungane 

lelingasimnandzi, balindza laze lashona lilanga, ngalesi

khatsi wonkhe umndeni waBelinda longe90 ufika ekhaya 

ubuya emasimini. Futsi, mfana, bebafile yindlala bonkhe.

“Wo, sawubona, Dumisani. Kuhle kutsi utohlanganyela 

natsi ekudleni kwakusihlwa,” make waBelinda 

waphazamisa ngemabomu njengoba ahlala enta uma 



Lokwecwayisa kwaletsa luhlobo lwekuthula 

lobelungabuya kuphela etiswini letigcwale noma 

letenelisekile. Loluhlobo lwekweneliseka lolwakhulula 

umtimba, luvumela tisu kutsi tente loko letikwenta 

kahle kakhulu kuhlwabula, kuhlwabula, kuhlwabula.

Lokuthula kwaba kwesikhashana. Ngesikhatsi make 

waBelinda’abatselela emanti esoda lehlihlitako, laba 

lababili besebakuko futsi.

“Yami iyabulala kakhulu. Make utsi yenta umhlaba 

ufutfumale, kwasho Belinda ngekutetsemba. 

Bekuyinkhulumo lenebuciniso yona ngekwayo, ifana 

nensayeya kuDumisani.

“Wo yebo! kukhombise,” kwamemeta Dumisani.

Belinda wachutjwa yinjabulo lenkhulu kwenta loku. 

Tonkhe tilwane betiva buhlungu.

“Akusilo lutfo loko!” kuphendvula Dumisani 

ngekutfukutsela. “Bamba sinatfo sami.”

Kwabhodla Belinda.

Manje, boBelinda naDumisani bebangakawacapheli 

emaciniso lamatsatfu.

Lekucala: Ngesikhatsi sekugaya kudla, tisu tentikhomo 

letine tenta kubekhona kwakheka kwegesi lebitwa nge

kutsi yimethane. Ikhomo ikhulula legesi ngekubhodla.

Liciniso lesibili: Bonyokangwenya bangakhona kundiza 

kuphela emva kwekutsi kudla kwabo sekugayeke 

ngalokuphelele. Basebentisa letine taletisu tabo 

letisiphohlongo kugaya lokudla njengoba tinkhomo 

tenta, lenako kukhipha legesi imethane. Leti letinye 

tisu letine tishisa lemethane. Kungakonje kucatjangwa 

kutsi bonyokangwenya baphefumula umlilo, kantsinje 

yindlela lababhodla ngayo.

BHOOOOHHHHOO!

BHRUUUURRRUU!

Ngako ...

Kwabhodla Dumisani.



Kubhodla kwaDumisani bekungesilo lutfo kodvwa 

kuyinhlasana lencanenje. Uma ihlanganiswe neku

bhodla kwaBelinda lokune ku budlova lokuphuma phansi 

ekujuleni kwesisu. Lokudubuka kwesusa lonkhe luphahla 

kwavitsita ligushede eplazini kaRasdorf laphelanya.

Kwaba yinhlanhlanje kutsi bonkhe lababehlala khona 

bakwati kubalekisa timphilo tabo. Kufanele kushiwo, 

noko, kwaba yibhadi kutsi lomonakalo wadalwa 

kuphikisananje lokukhulu lokubulima. Konkhe 

kuyakhombisa, letinye tikhatsi, kukuhlakanipha  

kuvuma kungavumi.

Futsi ngenhlanhla, kanyenje, kuleliciniso lelibucayi 

kanje, Belinda naDumisani ekugcineni bavumelana.

BHOOOM!
KlaBHAAM!

Liciniso lesitsatfu – futsi leli libaluleke kakhulu: Igesi 

imethane isha kalula. Loku kusho kutsi inhlasananje 

lencane ingadala lokukhulu kudubuka.

Lokubukwako
Bukisisa lesitfombe kulamakhasi ekucala lamabili alendzaba. 

 L Tingaki tinkhomo netingwenyoka lotibonako kulelitafula?

 L Ngukuphi kudla lokukhona letingakudla?

 L Ucabanga kutsi tinatsa ini?

 L Ungamtfola yini Dumisani, Belinda namake wakhe?

Imibono lokungakhulunywa ngayo
Ucabanga kutsi kungani Belinda naDumisani baphikisana kangaka? Ucabanga 
kutsi ngalesinye sikhatsi kuncono kuvuma kute kungavunyelwana? Kungani 
kunjalo/kungani kungenjalo?

Ngukuphi lokuliciniso? Ngubani loncuma kutsi lokushiwo kuliciniso?

Umsebenti wetandla
Yenta sibekisimakhasi lesinenkhomo noma inhloko yengwenyoka etulu.

Kulingisa
Dlala umdlalo wakho ukanye nemalunga emndeni kanye/noma bangani.

Kufundza
Kungani ucabanga kutsi lendzaba inesihloko lesitsi Kuvuma kutsi kungavunyelwana? 
Ucabanga kutsi Belinda naDumisani basifundzile sifundvo sekutsi ngalesinye sikhatsi 
kukuhlakanipha kuvuma kungavumelani?

Kubhala
Bhala umdlalo usebentise lengcikitsi lekulendzaba.

Siswati www.nalibali.org

